
Efni:VR, LÍV og FF - Fyrirspurn til sveitarstjórnar

Á 683. fundi sveitarstjórnar Eyjafjarðarsveitar þann 1. október 2026 var tekið fyrir 
erindi frá VR, LÍV og FF.

Bókun sveitarstjórnar var svo hljóðandi:
Lagt fram erindi frá formönnum VR, Landssambands íslenzkra verzlunarmanna og 
Rafiðnaðarsambandsins, fyrir hönd Fagfélaganna, þar sem óskað er eftir 
upplýsingum um aðgerðir sveitarfélaga til að styðja við markmið kjarasamninga frá 
árinu 2024 um verðstöðugleika og bættan kaupmátt heimila.

Í erindinu er sérstaklega óskað eftir afstöðu sveitarfélagsins til gjaldskrárhækkana, 
framboðs og uppbyggingar íbúðarhúsnæðis, aðgerða til að brúa bil milli 
fæðingarorlofs og leikskóla og annarra aðgerða sem geti dregið úr 
kostnaðarhækkunum heimila.

Sveitarstjórn þakkar fyrir erindið og tekur undir mikilvægi þess að sveitarfélög leggi 
sitt af mörkum til að stuðla að verðstöðugleika og bættum kaupmætti heimila.

Sveitarstjórn áréttar að Eyjafjarðarsveit hefur þegar gripið til aðgerða í þessum 
efnum og hefur leitast við að sýna gott fordæmi. Við gerð fjárhagsáætlunar fyrir árið 
2026 var ákveðið að takmarka almennar gjaldskrárhækkanir við 2,5% að jafnaði, 
með þeim undantekningum sem lög kveða á um. Jafnframt var fasteignaskattur á 
íbúðarhúsnæði lækkaður úr 0,39% í 0,35%. Í apríl 2026 samþykkti sveitarstjórn að 
takmarka einnig hækkanir leikskóla- og frístundagjalda skólaársins 2026-2027 við 
2,5% í stað áætlaðrar 5% vísitöluhækkunar. 

Sveitarstjórn telur mikilvægt að halda áfram á þessari braut og að sveitarfélög, 
ríkisvaldið og fyrirtæki vinni sameiginlega að markmiðum um verðstöðugleika og 
bættan kaupmátt. Við vinnu fjárhagsáætlunar fyrir árið 2027 verður áfram lögð 
áhersla á að halda gjaldskrárhækkunum í lágmarki, samhliða því að tryggja 
sjálfbæran rekstur sveitarfélagsins. 

Sveitarstjórn samþykkir samhljóða að fela sveitarstjóra að svara erindinu með vísan 
til framangreindra aðgerða.



Þar sem einnig var spurt í erindinu um húsnæðisuppbyggingu þá hefur 
Eyjafjarðarsveit lagt á það mikla áherslu að nægt lóðaframboð sé til staðar í þéttbýli 
sveitarfélagsins. Jafnframt er sveitarfélagið að skoða nú aðkomu að 
húsnæðisjálfseignarstofnun sveitarfélaganna og verður það unnið hratt á komandi 
misserum.

Virðingarfyllst,

Sveitarstjóri


